
Selamat Tinggal Ramadan”" 

 (29 Ramadan 1441H/ 22 Mei 2020m ) 

Sidang Jumaat yang dirahmati Allah SWT, 
 
Di bulan Ramadan yang penuh dengan rahmat Allah SWT ini, marilah kita 

mempertingkatkan ketakwaan kepada Allah SWT dengan melaksanakan 

segala suruhan-Nya dan meninggalkan segala larangan-Nya. Mudah-

mudahan kita semua dikurniakan rahmat, keampunan dan kebahagian di 

dunia hingga akhirat. Tajuk khutbah pada hari ini adalah “Selamat Tinggal 

Ramadan.” 

Sidang Muslimin yang dimuliakan Allah, 
 

Syukur kita panjatkan kerana dengan izin-Nya, kita dapat kembali 

mengecapi nikmat berada di rumah Allah di hari Jumaat terakhir dalam 

Ramadan penuh barakah ini walaupun dengan peraturan dan kawalan yang 

ketat. Alhamdulillah. 

 

COVID-19 yang melanda negara telah banyak mengubah norma hidup kita 

seharian. Namun, yakin dan percayalah Allah sedang menyediakan sebaik-

baik ganjaran kepada mereka yang sabar dalam melakukan ketaatan dan 

menghadapi segala ujian. Seperti janji Allah dalam Surah al-Baqarah ayat 

155: 

عُوذُ باِلَلِّ 
َ
  مِنَ الشَيطَْانِ الرجَِيمِ أ

ِنَ    وَلََبَۡلوَُنكَُم  ءٖ م  ِنَ    لُۡۡوعِ ٱوَ   لَۡۡوفِۡ ٱ بشََِۡ َٰلِ ٱ وَنَقۡصٖ م  مۡوَ
َ
نفُسِ ٱ وَ   لۡۡ

َ
  لثمََرََٰتِ  ٱ وَ   لۡۡ

  ِ ِ بِِِينَ ٱ وَبشَّ   ١٥٥  لصََٰ
Maksudnya: “Demi sesungguhnya, Kami akan menguji kamu, dengan 

sedikit perasaan takut (kepada musuh), kelaparan, kekurangan harta, jiwa 

dan buah-buahan. Dan berikanlah berita gembira kepada orang-orang 

yang sabar,”. 

 

Muslimin yang Allah muliakan, 

Ramadan sebagai bulan yang istimewa dengan pelbagai kemuliaan dan 

kelebihan seharusnya tidak disia-siakan. Ibadah di bulan Ramadan yang 

dilakukan walau sekadar berada di rumah, tetap akan diganjari Allah SWT.  

Betapa indahnya apabila setiap ibu bapa memainkan peranan dalam 

menjayakan tarbiah Ramadan kepada keluarga di rumah melalui solat 

berjemaah, solat sunat tarawih, tadarus al-Quran dan Qiyamullail. Apatah 

lagi kita sedang berada di hujung Ramadan yang akan kita tangisi 

pemergiannya dan mungkin yang terakhir buat kita. 

 

Sidang Jumaat yang dikasihi sekalian, 
   , 

Barangkali inilah Ramadan paling unik yang pernah Allah SWT hadiahkan 

kepada kita. Begitu juga Aidilfitri yang bakal disambut dalam suasana norma 

baharu. Sesungguhnya, segala amalan tidak hanya terhenti di garis 

Ramadan. Ia perlu dimuliakan secara berterusan. Seperti firman-Nya dalam 

Surah Hud ayat 112:  

ْْۚ إنِهَُۥ بمَِا تَعۡمَلوُ  مِرۡتَ وَمَن تاَبَ مَعَكَ وَلََ تَطۡغَوۡا
ُ
 نَ بصَِير فَٱسۡتَقمِۡ كَمَآ أ

Maksudnya: “Oleh itu, hendaklah engkau (wahai Muhammad) sentiasa 

tetap teguh di atas jalan yang betul sebagaimana yang diperintahkan 

kepadamu dan hendaklah orang-orang yang rujuk kembali kepada 

kebenaran mengikutmu berbuat demikian dan janganlah kamu melampaui 

batas hukum-hukum Allah; sesungguhnya Allah Maha Melihat akan apa 

yang kamu kerjakan.” 

 

Oleh kerana iman merupakan nyawa kepada segala amalan, ia perlu dibaja 

dan dihidup suburkan. Kita adalah hamba Tuhan, bukan hamba Ramadan. 

Maka agenda Syawal dan bulan-bulan selepasnya perlu disusun dengan 

baik. Tidak hanya membuang masa melayari gajet atau melayan perkara-

perkara yang melalaikan di media. Apatah lagi mencemarinya dengan 

perkara yang dilarang. Justeru khatib ingin mencadangkan lima (5) langkah 

berikut: 

1- Sentiasa berdoa agar diberi hidayah dan keteguhan dalam beramal.  

2- Melazimkan diri mendekati orang-orang soleh dan berada di dalam 

majlis-majlis ilmu (walau sekadar kuliah online). 

3- Menitikberatkan perkara fardu sepert solat lima waktu tepat pada masa 

dan menggantikan puasa yang ditinggalkan. 

4- Menitikberatkan perkara sunat walaupun sedikit. 

5- Berterusan membaca al-Quran, memahami dan menghayati 

maknanya. 

Sabda Nabi SAW yang bermaksud: “Amalan yang paling disukai Allah 

ialah yang berterusan biarpun sedikit.” 

 

Sidang hadirin sekalian, 

Mengakhiri khutbah, marilah kita semarakkan rasa syukur atas nikmat 

Ramadan yang berjaya dilalui sehingga ke saat ini. Sebagai ketua keluarga, 

teruslah istiqamah membawa roh masjid ke rumah walau tempoh Perintah 

Kawalan Pergerakan Bersyarat ini akan berakhir kelak. Semoga segala 

amalan kita diterima Allah SWT serta diakhiri hayat setiap dari kita dengan 

kalimah agung “Laa ilaha illAllah”. 

َ

Maksudnya: “Tidaklah seorang hamba mengucapkan “Laa ilaha illAllah” 

kemudian ia meninggal dunia di atas ucapan itu kecuali pasti masuk surga.”  

(HR Al-Bukhari daripada Abu Dzar RA) 

عُوذُ باِلَلِّ 
َ
  مِنَ الشَيطَْانِ الرجَِيمِ أ

ناَ     دَكرِٖ    لقُۡرۡءَانَ ٱ وَلقََدۡ يسَََّۡ ِكۡرِ فَهَلۡ مِن مُّ    ١٧للِ 
Maksudnya: “Dan demi sesungguhnya! Kami telah mudahkan Al-Quran 

untuk menjadi peringatan dan pengajaran, maka adakah sesiapa yang 

mahu mengambil peringatan dan pelajaran (daripadanya)?” 

 

وَنَفَعَنِِ وَإِياَكُمْ بمَِا فيِهِْ مِنَ   ،باَرَكَ الَلُّ لِِْ وَلَكُمْ فِِ القُرءَْانِ العَْظِيمِْ 
ِكْرِ الَْْكِيمِْ  إنِهَُ هُوَ السَمِيعُْ   ،وَتَقَبَلَ مِنِ ِ وَمِنكُْم تلََِوَتهَُ  ،الْآياَتِ وَال 

سْتَغْفِرُ الَلَّ العَْظِيمَْ لِِ وَلَكُمْ   .العَْليِمُ 
َ
قوُْلُ قوَْلِِ هَذَا وَأ

َ
  وَلسَِائرِِ المُْسْلمِِيَْ   ،أ

 فاَسْتَغْفِرُوْهُ إنِهَُ هُوَ الغَْفُوْرُ الرحَِيمُْ   ، وَالمُْؤْمِنيِْ وَالمُْؤْمِنَاتِ   ، وَالمُْسْلمَِاتِ 

Khutbah Kedua 
(Bulan MEI 2020)  

Sidang Jumaat Yang Dirahmati Allah, 

Saya berpesan kepada tuan-tuan dan diri saya sendiri supaya bertakwa 

kepada Allah SWT dengan mematuhi segala perintah-Nya dan menjauhi 

segala larangan-Nya. Sesungguhnya berbahagialah orang yang bertakwa 

kepada Allah. 

 

Pada saat yang penuh barakah ini marilah kita berselawat ke atas nabi 

Muhammad SAW yang membawa petunjuk dan rahmat kepada kita sekalian 

sepertimana perintah Allah dalam surah Al-Ahzab, ayat 56: 

عُوذُْ باِلَلِّ 
َ
    مِنَ الشَيطَْانِ الرجَِيمِْ أ

َ
 {  ءَامَنُواْ صَلُّواْ عَلَيۡهِ وسََل مُِواْ تسَۡليِمًا   ٱلَِينَ   ي

